
22KorobawaKorobawa
Ninkakananti

Sh
ip

ib
o-

Ko
ni

bo

Texto de Comunicación 2° Primaria

Te
xt

o 
Co

m
un

ic
ac

ió
n -

 p
rim

ar
ia

SH
IP

IB
O

-K
O

N
IB

O
Ko

ro
ba

w
a

PERÚ Ministerio
de Educación



El ciudadano
que queremos

Perfil de egreso
de la Educación Básica

El estudiante se reconoce como 
persona valiosa y se identifica 
con su cultura en diferentes 

contextos.

El estudiante practica una vida 
activa y saludable para su 

bienestar, cuida su cuerpo e 
interactúa respetuosamente 

en la práctica de distintas 
actividades físicas, cotidianas 

o deportivas.

El estudiante aprecia 
manifestaciones 

artístico-culturales para 
comprender el aporte del arte a la 

cultura y a la sociedad, y crea 
proyectos artísticos utilizando los 

diversos lenguajes del arte para 
comunicar sus ideas a otros.

El estudiante aprovecha 
responsablemente las 

tecnologías de la información y 
de la comunicación (TIC) para 

interactuar con la información, 
gestionar su comunicación y 

aprendizaje.

El estudiante desarrolla 
procesos autónomos de 

aprendizaje en forma 
permanente para la mejora 
continua de su proceso de 

aprendizaje y de sus 
resultados. 

El estudiante comprende y 
aprecia  la dimensión espiritual 

y religiosa en la vida de las 
personas y de las sociedades.

El estudiante indaga y comprende 
el mundo natural y artificial 

utilizando conocimientos 
científicos en diálogo con saberes 
locales para mejorar la calidad de 

vida y cuidando la naturaleza. 

El estudiante interpreta la realidad
y toma decisiones a partir de 

conocimientos matemáticos que 
aporten a su contexto.

El estudiante gestiona proyectos 
de emprendimiento económico o 

social de manera ética, que le 
permiten articularse con el 
mundo del trabajo y con el 

desarrollo social, económico y 
ambiental del entorno.

El estudiante se comunica
en su lengua materna, en castellano

como segunda lengua(*) y en inglés como 
lengua extranjera de manera asertiva y 
responsable para interactuar con otras 
personas en diversos contextos y con 

distintos propósitos. 

El estudiante propicia la vida en 
democracia a partir del 

reconocimiento de sus derechos y 
responsabilidades y de la 

comprensión de los procesos 
históricos y sociales de nuestro 

país y del mundo. 

(*) Este aprendizaje es para aquellos 
estudiantes que tienen como lengua materna 
una de las 48 lenguas originarias o lengua de 
señas, y que aprenden el castellano como 
segunda lengua. 

Peokin yoia

Axeai bake ainbo itan benbo:

“Ninkakananti - Korobawa” riki yoyo ati kirika 
matobiribi shinantaanan aká. Jameranra 
meskó wishabo jake, non jemankoxon meskó 
tee akaiboki iká, natobo: yomerati, yoina 
iamax namiati, yoabo banati, yoabo biti iamax 
ati, xobo ati, yobin ati iamax yoina bachi biti, 
yoman timati iamax xewati itan raonmetibo. 

Ja wishabotibira non onan shinan itan non 
axebo jaskaribi wetsa jonibaon onanaboribi 
min merai kai. 

Ja wishabo ikainra jake yoyo akin jakoankin 
min ninkanon ixon aká teebo, mibé axeai 
ainbo itan benbo, min axeamis ainbo iamax 
benbo betanra min ati atipanke, jaskaribi min 
anibo itan min papashokobo yokabokin.

Min keen ipain riki “Ninkakananti - korobawa”. 

¡Jakoni axewe!

Matsi pakeketian itan oi see manaitianra, Shipibo-
Konibo jonibo benxokakanai yomerai kanoxon, jatianra 
pikotai joxo manxan kikin icha, piti manxan itan 
manxanteo, nato peiya yoinabo paro iamax ian kexa 
noyai saa ikanaitian iki onanti jain icha yapa.

Yomerati
Tee ati

11
a

c

b

Wishá yoyo axon yoiwe.

Yomerati yoiabomeranoaxra
ea axeai1

1 Ribojo ointanan mibé axeaibo betan yoyo iwe. Nato 
yokabo yoiboi ikanwe. 

¿Jaweki jonibaon akanai? 

¿Jawe jawekiyaboki ikanai?

¿Jaweki paron yomerakin bixon akanai?

a. ¿Rekena ribojo ikainkoki jonibo jawe aki ikanai?

b. Jaskarabaon yomerakanai ribonjanxon jawen 
jane wishawe. 

ch. ¿Tsoaborin yomerai?

2

3

Rama, min kirikain nato yokabo yoiwe.

Jawe onan shinanboribiki min anibaon yomeratiki 
onana, yokaxon min kirikain wishawe.

2Yoyo anon awe

1 Yoyo akamatianbi, ribojo itan wishakan jane oinwe. 
Jainoax mibé axeaibo betan yoyo iwe.

Mishkitinin yomerati

a. ¿Jawe ribojoki min oinai?

b. ¿Jawe yoimein ikai nato wishá?

ch. ¿Jaweki mishkitinin yomerati min onana?

e. ¿Jawe atiki nato wishá non yoyo akai?

i. ¿Wetsatianboki jonin, jawekinin itan 
yoinanin jawen jisabo wishaa min yoyo 
aka iki? Mibé axeaibo yoiwe.

2 Rama, nato wishá yoyo awe. 

Mishkiti

Ja wishá pikoa: Chonon Kate

Mishkiti riki jan paronko, 
ian, taenko itanribi taxbain 
yomerati. Ja riki wirishshoko 
aranpiri kenshoxon 
kowekitaanan risbiki iamaxon 
naironki nexaxon tawan 
iamaxon taxo wirishan nexa. 

Ja mishkitiain riki namishoko wemeti itan jarake 
ani iamax beshé miskitibo.

Mishkii kamatianbi riki bimi iamaxon nami pakexbo 
tsinkiti. Moxobaton mishkinoxonra tonkon atiribi 
non ati jake. Ja tonkon atira moxobaton mishkitiain 
maxkati yamake.

Paronko, xateain iamaxon iain mishkikinra ani 
mishkitinin ati iki bawin, amakiri itanribi joxo 
bawinbo non biti kopi. Ani mishkitibo riki jan ani 
yapabo mishkiti.

Maxko mishkitibo riki jan maxko ian itan taxbain 
bimi manainko (jiwi bimibo) jan mishkiti 
tantoyapa, sipan jainxon picha binoxon. Neskara 
mishkitibo riki jan anima yapabo mishkiti.

Bakebaonra, jaton papabo betan yomerai kaxon 
maxko mishkitinin mishkikanai.

3 Yoyo aka pekao, min kirikain nato yokabo yoiwe.

4

5

Wishameran nato joibo meraxon min metotinin 
joibotibi metowe. 

Ribojobo oinxon nato yokata min kirikain wishawe.  
¿Jawekeska jisarin tantoyapa?

a. ¿Jaweranoboki mishkitinin yomerakanai?

b. ¿Mishkiti anoxonki noa jaweyabo iti iki? 

ch. ¿Ani mishkitiboki jawe ati iki?

yomerati  -   taxbá   -  ianbo   

jan atibo  -   mishkitibo

6 Yoyo awe itan oinwe jaweki winotai ixon, japekao nato 
yokabo min kirikain yoiwe.

7

8

Jakiribi wishá tsamabotibi yoyo aribawe jainxon nato 
yokabo yoiwe:

Nato teebo min kirikain awé.

Tantoyapara maxko mishkitinin yomerati iki jawen 
kexá maxkoshoko kopi, jatianra kopishiyamai.

¿Wishá tsamabotibi ikainkoki jawe yoiai?

Maxko mishkitinin 
yomerati iki

¿Jawekishaman ikarin 
nato wishá?

...jatianra 
kopishiyamai

¿Jaweati wishakanarin 
nato wishá?

 ¿Jawekopiki tantoyapabo maxko mishkitinin 
yomerati iki?

 ¿Jawekopiki amakiri itan joxo bawinbo ani 
mishkitinin bikanai?

Joinres yoia pekao, nato yokabo min kirikain yoiwe.

Min yoiai ribojanwe. ¿Paronko kaxonki, jawe yapabo min 
yomerati iki? ¿Jawe kopi? 

Yapabo bixon jaskara pitibo min xobonxon yoa akanai 
ribojanwe.

3Wetsa joniboki iká yoyo
anon awé

1

2

Wetsa jonibaon yomerai onanoxon yoyo anon awé.

Wishá yoyo aka pekao, min kirikain yoiwe.

a. ¿Jawe jonibo yoi ikarin nato wishá?

b. ¿Jaweki asháninkabaon akai?

ch. ¿Jawekeskaxonki asháninkabaon yomerai? 

Asháninka jonibaon yomerai

Asháninka jonibaonra 
meskoakinbo 
yomerakanai, 
neskarabaon: pian, 
mishkitinin, nasan itan 
rikan. 

Yomerai kamabira, nato jonibaon “waste” 
nakaxon jaton mekenbo, piabo, mishkitibo 
itan rikabo xoon akanai jaskaaxon icha yapa 
yomerankati kopi.

Asháninka jonibaonara kikin jakon iki icha 
yapa yomerati jaton anibo itan rarebo betan 
tsinkixon akinanankin jawekiati kopi. Yapabo 
riki jaton rarebobaon jawekiatiboribi jaabaon 
jaton yora koshiai iti kopi.

3

4

5

6

Min kirikain westiora nachite awé jaskaaxon yoia joibo 
seneanwe.

Jakoankin yoiwe itan min kirikain wishawe.

Nato wishá tsama ikainoa jaweti joibo yoyo awe. 
Jainxon yoiwe.

Shinanwe itan min kirikain yoiwe.

a. ¿Jawekopi nato wishá wishakanarin?

b. ¿Jawekopiki yomerai kamabi “waste” bikanai?

Asháninka jonibaonara kikin jakon iki “icha yapa 
yomerati” jaton anibo itan rarebo betan tsinkixon 

akinanankin jawekiati kopi.

¿Jawekeskaxonki “jato akinti jaweki” mibé axeaibo 
betan min ati iki?

¿Yokataboki atikon ika? 
Yoiwe.

¿Jaweki min ati iki yoyo 
akin jakoankin ati kopi? 

a. Ashaninkabaonra yomerai                              kopi.

ch. Jaton rarebo betan yapa meniananai               kopi.

b. Meken itan jan yomeratibo “waste” akanai
anoxon.

Yoia joibo



Banati
Tee ati

22
a

c

b

Wishá yoyo axon yoiwe.

Shipibo-Konibo, jonibaonra yoabo banakanai oxe 
chirakaibaketian, jatian ja banabo jakoni xoxoti kopi 
itan anishaman texkanbo, jainoax taponbo inon ixon 
akanai oxe minkoketian yokakin ea jaskarashaman 
nokon banabo imaxonwe akin.

2

3

Rama, nato yokatabo min kirikain yoiwe.

Min rarebo atsa banatiki iká onan shinanbo yokaxon 
min kirikain wishawe.

Banati yoiabomeranoax ea axeai1
1 Ribojo oinax mibé axeaibo betan yoyo iwe. Nato 

yokabo yoiboira mia itipanke.

 ¿Jawe yoabo banaiki ikanai?

 ¿Jawe jawekibaonki banakanai?

 ¿Jawe jawekiatiki ja yoabaon akanti atipana?

a. ¿Jaweki ribojobo ikain jonibaon akanai?

b. ¿Jaweki atsa banatiki min onana?

ch. ¿Tsoaboki banatiainko ikanai?

1 Yoyo akamatianbi, ribojo itan wishakan jane oinwe. 
Jainxon min kirikain yoiwe.

2Yoyo anon awe

Banati peokoni

a. ¿Jawekeska ribojoki maton oinai?

b. ¿Jaweki ikamein iki nato wishá? 
¿Jawekopiki min jaskara shinanai?

ch. ¿Jawekeskati shinan mepibekonaki ja 
ribojo betan wishakan jane min oinai?

e. ¿Jaweatiki nato wishá min yoyo akai?

i. ¿Wetsatianki winoni yoia wishá min 
yoyo aka iki? ¿Jawekeska jisárin? Mibé 
axeaibo betan yoyo iwe.

2 Rama, nato winoni yoia wishá yoyo awe. 

Banati peokoni

Jenen ewa pekao shipibo-
konibo jonibo jawe 
jawekiatioma baneta iki. 
Wetsa nete yamekirishaman, 
ainbonin westiora isá 
mashinko noyai oina iki. Ja 
ainbora ika iki neskati: - “Mia 
joni ipain min ea wai axonon” 
iki, jainxon shinanbeirana iki.

Moa yantanpake, jawen 
xobonko westiora bake ranon 
joa iki, jan yoia iki: -“Eara 
min xobon joke mia keenai 
jaweki bexoni” akin. Nokon 
witax witsan awe jatianra mia 
keenai berobo manai. Witsan 
aka paketa iki meskó berobo, xeki, tama, atsa 
taxo, paranta itan wetsaboribi. Ainbonin aka iki 
bero manaibo bikin, jaskaxon jawen jemankonia 
rareboribi menia iki.

Jaskara winonitianbi,  jonibo axea iki wainko yoabo 
banati jaskaxon jaton rarebo betan jawekiati kopi.

Jan pikoa: Chonon Kate

3 Yoyo aka pekao, min kirikain nato yokabo yoiwe.

4

5

Yokatabo yoyo axon min kirikain yoikin wishawe.

Winotabo yoyo awe itan jakoankin min kirikain jaskati 
iikaina wishawe.

a. ¿Jawekeskaki ika iki jenen ewa pekao?

b. ¿Tsonki berobo ainbo bexona iki? 

ch. ¿Jawe beroboki ainbonin rarebaon bana iki?

¿Jawekeskatiki 
winoni yoia 

wishá peokotai?

¿Jaweki ja 
pekao winotai?

¿Jawekeskatiki 
winoni yoia 

wishá keyotai?

Ainbonin yoa berobo bia iki, jaskaxon jawen 
jemankonia rareboribi menia iki.

Ainbonin westiora isá mashinko noyai oina 
iki.

“Eara min xobon joke mia keenai jaweki 
bexoni”.

Jenen ewa pekao shipibo-Konibo jawe 
jawekiatioma baneta iki.

Ja ainbora ika iki neskati: - “Mia joni ipain 
min ea wai axonon” iki.

¿Jakonrin nato winoni yoia 
wishakan noa yoiai joibo? 

¿Jawe kopi?

¿Minki wetsa winoni 
yoia wishá banatiki 

ika yoyo aka iki? 
¿Jaweratobo?

¿Jawekopiki winoni yoia 
wishá ikainko ribojo 

akana iki?

Min jeman banatiki 
ika winoni wishá min 

kirikain wishawe. 
Shinanbenoyamawe 

ribojo axonti.

6

7

Mibé axeaibo betan yoyo iwe itan nato yoká yoiaboki 
yoyo ikanwe.

Yokabo yoyo awe itan min kirikain yoiwe.

a. ¿Yoyo aka pekaoki atikon ika min tee ati meniabo?

b. ¿Jaweki atikoma ika?

ch. ¿Jawekeskaxonki jakoanbokin min ati iki?

3Wetsa joniboki iká yoyo
anon awé

1

2

Wetsa jonibaon banai onanoxonra non yoyo akai.

Wishá yoyo aka pekao, min kirikain yoiwe.

a. ¿Jawekeskatiki shawibo bananox benxokakanai?

b. ¿Tsoaboki kai Shawi jonibaon banaitiain?

ch. ¿Atsa banai kamatianbiki Shawi jonibo jawe ikai?

Shawi jonibaon banai

Ea riki Pike Shawi joni. Mato 
yoibano nokon rarebora 
bananox basichapari 
benxokakanai.

Banamatianbira nokon 
papan jonibo jato minka 
ati chaniai jaskaaxon 
banakinkanti kopi.

Banati netera, nokon papan yamekirishaman 
noa jishteain noa paronko nashiti kopi jaskaxon 
Kumpanamán koshi biti kopi. Nokon titanra atsaxeati 
pae toai jaskaxon noa akinaibo rarebo mánati kopi. 
Jainoax, wetsa titabo betan, minka akaibaon piti yoa 
akai. Jaskarabo akanaikaman, noabiribi tsiniai, ikaxbi 
ja banakanaitian non pataxyamai. 

Banakana pekao, jatixonbi piai itan atsaxeati toroti 
yakaxon xeakanai, yoyo ianan raroshamanbo.

3

4

5

Shawi jonibaon banakin akaibo min kirikain wishawe.

Mibé axeaibo betan yoyo iwe itan tsinkixon nato 
yokatabo yoikanwe.

Shinanxon min kirikain yoiwe.

¿Minki 
atibikeskaakinkan min 
yoyo aka itan yokabo 

yoia? Yoiwe.

¿Jaweki min ati iki mia 
yoyo atinko jakon iti 

kopi?

Banamatianbi Moa banakin Bana pekao

¿Jawenki 
noa akinai 

nato 
wishakan?

¿Min shinanaki jakon 
iki nato wishákan yoiai 

joibo? ¿Jawe kopi?

¿Jawekeskarainki ja 
jisáribi iki shawibaon 
banai itan noabaon 

banaibo?

¿Min shinanaki 
jakon iki wetsa 

jonibaon 
jaskaakin 

banakanai 
onanti? ¿Jawe 

kopi? yoiwe.

La siembra de maíz 

Xobo ati
Tee ati

33
a

c

b

Shipibo-Konibo jonibaonra akai, jaton rayos patax 
xoboakin. Jenetianra akanai jiwibo niimerainoa 
tsekakin, oxe chirakaibaketianra bikanai jiwibo 
ishton keyotimakopi, jatibi rarebora ikanai tsinkita 
xobo keyoaikaman. Jaskaribi chixka keotai ninkatax 
koiramekanti jake jiwi xatea jatoki pakenaketian. 

Ribojo oinwe, wishá yoyo awe itan yoiwe.

Xobo ati yoiabomeranoaxra ea 
axeai1

2

3

Rama, nato yokabo min kirikain wishawe. 

Min rarebobaon xobo ati onan shinanbo onanabo 
yokawe itan min kirikain wishawe.

1 Ribojo oinax mibé axeaibo betan yoyo iwe. Nato 
yokabo yoiboira mia itipanke.

 ¿Jawe tee akiki jonibo ikanai? 

 ¿Tsoaboki ja tee atinko ikanai?

 ¿Jaweboki westiorabaon akanai?

a. ¿Rekena ribojo ikainkoki jonibo jawe aki ikanai?

b. ¿Ja rabé ribojo ikainkoki jawekeskarain ja jisá iki? 
¿Jawekeskarainki ja jisáma ikai?

ch. Jonibaon jan xobo akanai jawekibo ribojanwe 
itan jawen janebo awé.

1 Yoyo akamatianbi, ribojo itan wishakan jane oinwe. 
Jainoax mibé axeaibo betan yoyo iwe.

2Yoyo anon awe

Xobo

a. ¿Jaweki ribojo ikain jonibaon akai?

b. ¿Jaweki ikamein ikai nato wishá? 

ch. ¿Jaweki xobo atiki min onana?

e. ¿Jawe atiki min kee iti iki xobo atinko?

i. ¿Wetsatianboki xobo atiki wishá min yoyo 
aka iki? Mibé axeaibo betan yoyo iwe.

2 Rama, nato wishá yoyo awe. 

Pexewa

Nato pexewa riki shipibo-konibaon aka jainxonbiribi 
meskó mapó, yoman itan waxmwn yomán timatibo 
akanti kopi. Jainxonra, titan jawen bakebo axeai 
meskó tee atibo.  

Xoboshoko anoxonra, jatibi rarebo itan wetsa 
ochoma ika rarebo minkan bokanai jaskaaxon ishton 
keyoti kopi. 

Shipibo-konibaonara kikin jakon iki neskara 
pexewaya iti, jainxon onan shinanbo itan jaweki ati 
esébo bake ainbobo axeati kopi, moa yoxanxon 
jaton bake ainbobiribi axeati kopi jaskara ixon 
anibotankanaibo jato axeati iamax onamati jaskatax 
non esebo itan non onan shinanbo keyotima kopi.

Jan pikoa: Chonon Kate

¿Jaweki titan bake ainbo betan jawen pexewaixon 
akai?

3 Yoyo aka pekao, min kirikain nato yokabo yoiwe.

4 Ribojobo oinxon min kirikain nato yokabo yoiwe.

a. ¿Tsoaboki xoboshoko atinko iti iki?

b. ¿Nato xoboshokoki jaweatibiri akana iki?

ch. ¿Tsoabaonki non onan shinanbo itan jaweki ati 
esébo bakebo onanmai?

e. ¿Jawerato wisháki ikon yoia iki?

Shipibo konibaonara 
kikin jakon iki neskara 

xoboyashoko iti, jainxon non 
onan shinanbo itan non 

jaweki ati esebobiribi bake 
benbobo axeati kopi.

Shipibo konibaonara kikin 
jakon iki neskara pexewaya 

iti, jainxon non onan shinanbo 
itan non jaweki ati esebobiribi 

bake ainbobo axeati kopi.

1 2

5

6

7

Jaweki winotai ixon yoyo awe, jainxon nato yokabo 
min kirikain yoiwe.

Yoyo aribaxon nato yokabo yoireswe:

Nato teebo min kirikain awé.

Nato pexewa riki shipibo-
konibaon aka jain meskó 
chomobo akanti kopi, yoman 
ati itan chopa timatibo.

Wishá 
tsama 1

 ¿Jawerato wishá tsamameranki yoiai kikin jakon 
pexewa ati? 

 ¿Jawerato wishá tsamameranki yoiai tsoaboki 
pexewa atinko iti iki? 

 ¿Jakonrin non axebo itan esebo ramatian bakebo 
itan chiní joai bakeboribi non onanmati? ¿Jawe 
kopi? Yoiwe.

 ¿Jawekeska xoboboribiki min jemankoxon akanai? 
Ribojanwe.

Jawekishamanki nato wishá iká

¿Jaweati wishakanarin?

¿Jawe kopiki jakon iki rarebobo xobo atinko iti?

3Wetsa joniboki iká yoyo
anon awé

1

2

Wetsa jonibaon xobo akai onanoxonra non yoyo akai.

Yoyo aka pekao, nato yokabo min kirikain yoiwe.

a. ¿Jawe joniboki ikaki non yoyo aka?

b. ¿Jawekopiki asháninkabaon xobo “jema” akai? 

ch. ¿Jaweboki asháninkabaon jaton xobonxon akai?

Asháninka xobo

Asháninka jonibaona riki 
westiora xobo, “jema” 
akin shinankanai, jainoax 
koiramekanai itan jain 
rarebo jaton kaibobo 
itan wetsa jonibo betan 
tsinkikanai kopi.

Ashaninkabaonra, jaton 
xobonxon yoa akanai, meskóbo chokakin, xeki 
xemekanai, jatibi xobo mayakin matsokanai, 
atsaxeati akanai itan jain tantikanai. Jatibi jain 
ja rarebo raroraroshamani itan tee akin seneain 
ikanai.

Wetsabo merati joketian iamax wetsaboiba 
merati kaxon akanai ashaninkabaon akonbireskin 
atsaxeati xeakin. Rarebo betan tsinkitira kikin jakon 
iki jatikaxbi jakonax jakana kopi.

3

4

5

6

Min kirikain ikon yoiaibo wishawe.

Jakoankin yoiwe itan min kirikain wishawe.

Wishá ikainoa jatiribi joi yoyo awe. Jainxon tsinkixon 
yoka yoiaboki yoyo ikanwe.

Shinanxon, min kirikain yoiwe.

a. ¿Jawe kopi wishakanarin?

b. ¿Jawe teeboki min xobonkoxon min rarebaon akai?

¿Jakonrin rarebo betan itan jemamea jonibo betan 
tsinkitax jati? ¿Jawe kopi?

¿Yokatabo yoinoxonki 
min jawepari aka? 

Yoiwe.

¿Jakonshamankin 
yoyo ati kopiki min 

jawe aka?

Xobo riki jain koirameti.

Asháninkabaonra wetsa jonibo merataitian jaton 
xobonko jikimai iamax wetsaboiba meratai.

Benbobaonbichora xobonko joni merataitian jikimai.

Jaton rarebaonra raroshamankin teebo akai.

Rarebo merata riki, jatibi rarebo jatibitian tsinkitax 
jatikeska itan jeman jakonax ninkakanani jakana yoi.

Tee ati

44
a

c

b

Shipibo-Konibo jonibaona riki yoman timati itan kené 
ati tee ainbobaon itan benbobaon ati. Ainbobaonra 
chopa akai waxmen toro aka yomaman, xebon xaman 
iamax kantsin xamanbiri akanai pishin, binon taxon 
kawin, jaskaribi xewakanai sintan ja akanai pani xama 
pei bixon jan waxmen toro ati kopi.

Ribojo oinwe, wishá yoyo awe ita yoiwe.

Yoman timati itan 
kenébo

Yoman timati yoiabomeranoax 
ea axeai1

2

3

Rama, nato yokabo min kirikameran yoiwe.

Min rarebobaonki jawe jawekibo timakanai iamax 
xewakanai itan keneakanai ixon yokawe. Min kirikain 
wishawe.

1 Ribojo oinax mibé axeaibo betan yoyo iwe. Nato 
yokabo yoiboira mia itipanke.

 ¿Jawe teeki ainbobaon akai? 

 ¿Jawe jawekibaonki ainbobaon yoman timai 
itan keneai?

 ¿Tsoaborin ja tee atinko? ¿Jawe kopi?

a. ¿Jaweki ainbonin akai ja napomea ribojo ikain?

b. ¿Jawe jawekibaonki ainbobaon yoman timai itan 
keneai?

ch. ¿Jaweki reken ribojo ikain akai?

2Yoyo anon awe

1 Yoyo akamabi, ribojo itan wishakan jane oinwe. 
Jaskaxon mibé axeaibo betan yoyo iwe.

Yosi Kesin Tsoma iní

a. ¿Jawe ribojoki non oinai?

b. ¿Jaweki ikamein ikai nato wishá?  

ch. ¿Jaweki sintan itan pishin atiki min onana?

e. ¿Jawekopiki nato wishá non yoyo akai?

2 Rama, nato wishá yoyo awe. 

Yosi Kesin Tsoma iní

Wetsa neteronki, yosi Kesin Tsoma 
jawen awin betan yamekirishaman 
wenita iki, ayax itanribi kantsin 
xama niimeranoa bii kanox sintan, 
tasá, kawin itan pishin anoxon. 
Nawebotibi ianatana iki, ayax itan 
kantsin xamabi merayama iki, jiwi 
tano xatekabo iketian kikini onisa iki.

Yosi Kesin Tsoman rarebobaon, 
sintan, pishin, payanti, kawin itan 
wetsa jawekibo ayamakana iki, 
¿jawe wetsa jawekibaonmein 
akanti iki ayax itan kantsin peibo 
yamaketian?

Jaskara iitaibi, westiora joni jabé 
raenapaoni nokoa iki, jatian 
jaan yoia iki nato jawekibo jain 
icha jaa, jaskatax niimeran 
kaxon merakana iki jaa benai 
ikanai jawekibo. Jaskatax ¡Kikini 

Yosi Kesin Tsoman rayos ika iki 
miskoi ayaxen raonmeekasi, ikaxbi 
nato jawekibo nawenkobo moa 
yama ika iki. 

Jan pikoa: Chonon Kate

rarokana iki! jawen rarebobaon sintan, pishin itan kawinbo 
moa akanai kopi.

3 Yoyo aka pekao, nato yokatabo min kirikain wishawe.

4

5

Wishain ika joibo onantiawe itan ja joibo metowe.

Ribojo oinxon min kirikain nato yoka yoiwe. 
¿Jawekeskarin ayax tasá? 

a. ¿Jawekeskaki Kesin Tsoman jawen awin betan 
nawe oina iki?

b. ¿Jaweki benakana iki xewábo anoxon? 

ch. ¿Jawe atirin kantsin xama?

 Taxketai joi tsosabaon nato joibo pikoxon min 
kirikain wishawe.

Chopa  -   pishin   -  ayax   

sintan  -   nawebo

6

7

8

Yoyo awe itan jawekeskarin ayax ixon shinanwe. 
Jainoax, mibé axeaibo betan yoyo iwe.

Wishámeran, oinwe jawekeskararin ayaxnin jisá. Min 
kirikain wishawe.

Nato tee min kirikain awe.

Tasá riki: 
maxko 
koshi 
mananxawe 
pexkankeska

Nato riki 
tasákan 
jisábo.

 ¿Jawekopiki tasábo ayaxan akanai? 

 ¿Jaweboribiki Shipibo-Konibo jonibaon ayaxan biai? 

 Min yoiai ribojanwe. ¿Ayaxya ixonki min jaweboribi 
ati iki? ¿Jawe kopi?

Ayax riki:

3Wetsa joniboki iká yoyo 
anon awé

1 Wetsa jonibaon yoman timai itan xewaibo onanoxonra 
non yoyo akai.

Pitumarca ikainxon yoman timakanaibo

Cuzco jemankora jake 
westiora distrito jawen 
jane Pitumarca. Nenora 
benbo itan ainbobo 
teekanai chopa aki. Jatian 
ja chopa akanaitonin jane 
riki cumbi iamax ccompi.

Nato ccompi riki 
ikonshama soi saweti 
chopa, vicuña iamax 
alpaca rani akana, meskó 
jisá yomabaon soiakin 
keweakana. Nato chopabo 
iki moatianbi sawenoxon 
apaokani, inkabaon 
sawepaoni chopa. Pitumarcainoa chopan teetai 
jonibaonra akanai alpaca, llama itan oveja rani 
chopaakin. Axon akanai meskó jiwi xaká pokotinin 
pokokin.

Jaskaribi, Pitumarcainoa chopan teetai jonibaon 
akanai meskoakin keweakin jaton chopabo, 
non oinai jawekibo, netetibi jaton akai jawekibo 
akaikeskaakin.

Jainoa bia: Agencia Peruana de Noticias (Andina)

2

3

4

5

Wishá yoyo aka pekao, min kirikain nato yokatabo 
yoiwe.

¿Minki vicuña yoinaki yoyo ikanai ninkata iki? Ribojo 
oinxon min kirikain jawen jisá yoikin wishawe.

Jakoankin yoiwe itan min kirikain wishawe.

Shinanxon, min kirikain yoiwe.

a. ¿Jawe jonibo yoi ikarin nato wishá?

b. ¿Jawe teeki akanai pitumarca jonibaon?

ch. ¿Jawebaonki chopa itan xewabo akanai? 

a. ¿Jawekopi nato wishá wishakanarin?

b. ¿Tsoabaon sawetiki ccompi akatikanai inkabo 
janontian?

¿Atikonki ika yoyo 
axon yokatabo yoiti? 

Yoiwe.

¿Yoyo atinko mia jakon 
iti kopiki min jawe 

ati iki?

Vicuña riki:

Yoa biti iamax ati
Tee ati

55
a

c

b

Wishá yoyo axon yoiwe.

Shipibo-Konibo jonibaonra onanke jawetianki jaton 
banabo biti jakon iki ixon, jaskarabo non onanai iki, 
jaweboki non banaa iki ixon. Iti atipanke taponaibo: 
atsa, kari, tama jabo. Tama pei choshiaitian non onanai 
moara jakon iki ixon. Mai toxataitian non onanai moara 
taponke ixon.

Yoa biti iamax ati
yoiabomeranoaxra ea axeai1

2

3

Rama, min kirikain nato yakabo yoiwe.

Min rarebo yokawe jawe onan shinanboki yoabo bikin 
ati iki ixon, jaskaxon min kirikain wishawe.

1 Ribojo oinwe itan mibé axeaibo betan yoyo iwe. Nato 
yokabo yoiboira mia iti atipanke. 

 ¿Jawe tee akirin nato jonibo? 

 ¿Jawe jawekibaonki akanai?

 ¿Jaweboki nato yoabaon atipankana?

a. ¿Jaweki ja reken ribojo ikain jonibaon akanai?

b. ¿Joniboki jawe jawekiyabo iti iki yoa binox? Jaabo 
ribojanwe itan jawen janebo wishawe. 

ch. ¿Tsoaboki yoa bitinko bokanai?

2Yoyo anon awe

1

2

3

Yoyo akamabi, wetsa pein ika wishá oinxon yoyo awe 
jainxon yoiwe. Jainoax mibé axeaibo betan yoyo iwe.

Yokatabo yoyo axon joinres yoiwe. ¿Jawekeskarin nato 
wishá?

Rama, nato yokabo min kirikain yoiwe.

a. ¿Wetsatianboki maton neskara wishá oina iki? 
¿Jawerano?

b. ¿Jawekopi wishakanamein iki? ¿Jawekeskaxon 
maton onana?

ch. ¿Jaweki ikamein iki?

¿Ribojo itan wisháyarin?

¿Ja nete aka itan 
ribojoboyarin?

¿Ribojoboyaresrin?

¿Bewishayarin?

a. ¿Jawe ribojoki noa oinmai?

b. ¿Jawe yoi ikamein ikai nato wishá? 

ch. ¿Jawekopiki nato wishá non yoyo akai? 

e. ¿Wetsatianki min keshana wishá yoyo aka iki? 
Mibé axeaibo betan yoyo iwe. 

4 Rama, nato wishá yoyo awe. 

Nonra chaniai jatibi papabo itan 
titabo atsa mexai kati, jaskaribi 
chikirayA, tama  itan xeki axeti 

xobon wainkonia.  

YOABO BITI NETE

Jawekiati itan xeatira meni bokanai

Jain iti: Axeti xobo “Sempaya”
Nete: domingo 20 agosto oxe

Ora: 8:00 yamekiri - 3:00 yantankaman

Nato joniba wishakakanwe Korin Metsa 
Jain kenati 987888555

¡Jowe ikanainko noa inon!

5 Yoyo aka pekao, min kirikain nato yokabo wishawe.

6 Jakiribi wishá yoyo axon min kirikain min yoia 
ribojanwe.

a. ¿Jawekopi nato keshanti akanarin?

b. ¿Jawe joiboki nato wishameran min mera? 
Chitémeran ika joibo onantiawe metobokin yoyo 
awe.

 Taxketai joi tsosabaon nato joibo awe jainxon min 
kirikain wishawe.

Yoa biti  -   atsa   -  wai

xeki  -   tama  -  rarebo

Jaweranoki tee iki kai

Jawe jawekiatibo menií bokanai

Ja yoabo bia

Chaniabo

Jaiba wishakati joni

7

8

9

Yoabaon jane yoyo awe jaskaaxon ja joibo joi pakexbokin 
min kirikain wishawe.

Yoyo awe itan nato joibo jakoankin min kirikain awe 
jaskaxon yoia joibo pikowe.

Nato tee min kirikain awe.

 netera icha wainkonia Rama bike non xeki.

 Non noa yoabo axeai yosibaonra biti jaskaxon. 

 Jawe jawekiatiboki akanai yoabo bixon, min kirikain 
ribojanwe.

atsa

poa

tama

a tsa

kari

chikiraya

xeki

1 Wetsa jonibaon yoabo bikanai onanoxonra non yoyo 
akai.

3Wetsa joniboki iká yoyo
anon awé

Nomatsigenka jonibaon xeki bikanai

Nomatsigenga jonibora 
rabékeskati tsinkikanai 
xeki wainkonia bii kanoxon. 
Ani wainko xeki bii kati 
iketianra minka akanai, 
jatian wetsa iki jaton 
rarebo betanres biti. 
Rarebo betanres wainko 
kati iketian, papabo ja nete nokotamabi jawen 
bakebo betan benxokakanai.

Onan yosi Nitan jawen rarebobo yoiai: 

- Yamé, nai kikin wishtin icha itan xabashaman 
iketian iki jakon wainko kati jatian onanti iki oi 
beyamai, jakopi jakon iki wainko kati. 

- Jatian oxe minkoketian, jonibaon yokatai jaton 
banabo anishaman itan jakonshaman xoxoti. 

- Ainbonin xeki kininko napotai, jawen ibon botima 
kopi.

- Xeki riki panshin, jaribarake wetsaresibibo itipanke 
wiso, joshin  itan rapenecha.

Experiencias amazónico-IV Ciclo 22-02-2002_revisada (1) Doc

2

3

4

5

Wishá yoyo aka pekao, min kirikain yoiwe.

Nato nachite min kirikain awe jainxon yoia joibo 
seneanwe.

Min kirikain nato yokabo jakoankin yoiwe itan wishawe.

Shinanxon, min kirikain yoiwe.

a. ¿Jawe jonibo yoirin nato wishá?

b. ¿Nomatsigenga jonibaonki jawe tee akanai?

ch. ¿Jawekeskaxonki nomatsigenga jonibaon 
yoabo biai?

a. ¿Jawekopi wishakanarin nato wishá?

b. ¿Jawekopiki oxe minkoketian yokakanai?

a. Nomatsigenga jonibaon biai yoabo riki...

ch. Tsinkixonra minka akanai...

b. Yamé, nai kikin wishtin icha iketian itan 
xabashaman iketian iki jakon...

¿Atikonki ika nato 
yokabo yoyo axon 

yoiti? Yoiwe.

¿Wishá yoyo atinko 
jakon iti kopiki min 

jawe ati iki?

Yoia joibo

Tee ati

66
a

c

b

Raonmetibo

Ribojo oinwe, wishá yoyo awe itan yoiwe.

Shipibo-Konibo jonibaonra meskó nia jiwi raobaon 
yoramea isin itan shinanmeranoa benxoati atipanke. 
Onan jonibo itan raonmis jonibaonra onanke 
jaweranoaki nato raobo merati iki ixon, jaskaribi akanai 
oni xeaxon oinkin iamax namameranbo.

Raonmeti yoiabomeranoaxra
ea axeai1

1 Ribojo oinax mibé axeaibo betan yoyo iwe. Nato 
yokabo yoiboira mia itipanke.

a. ¿Jaweranoaki rao peibo bikanai?

b. ¿Jaweatiki rao peibo bikanai? 

ch. ¿Jawe jiwi raoboki min onana? 

2

3

Rama, nato yokabo min kirikain awe.

Min rerebo yokawe jawe onan shinanboki jabaon 
onana jaskaxon peibaon raontibo ixon.

 ¿Jaweki onan yoxaman akai? 

 ¿Rekenpariki jawerato jaweki ati iki?

 ¿Jawe peibaonki onan yoxanbaon raonkanai?

2Yoyo anon awe

1

2

Yoyo akamabi, wetsa peinkonia wishá oinwe. Jainoax 
mibé axeaibo betan yoyo iwe.

Min kirikain wishawe rabé jaskara jisáma nato wishá 
ikainoa min mera.

a. ¿Jawe wishámein iki? ¿Wetsatianboki 
min jaskara jisaribi oina iki?

b. ¿Jawemein nato wishákan noa 
yoikasai? 

ch. ¿Jaweatiki min yoyo akai nato wishá? 

e. ¿Jaweki min onana non jiwi raoboki? 

Winoni Keshanti

3 Rama, nato wishá yoyo awe. 

Jiwibaonra noa raonai

Westiora netera, Ranin Koshin 
jawen bake Inon Sina chexakati 
sion ikai ninkata iki, porokan 
chexai ika iki. Jawen awin Katen 
yoia iki kamentawen onan joni 
kenai akin, Ranin Koshi kaa iki 
nokoxon yoia iki nokon bake ea 
raonxoni kawé porokan chexaa 
teneyamaira sion itai.

Jonin yoia iki kachiokea rao 
en bibatano. “Marusa” pei 
bixonra en rao axonai. Min bake 
koiranwe eara basiamai, moe 
bixon ja chexainko rishkiwe.

¡Ranin Koshi!, nenora en moa 
rao beke, jawekeskarin min bake 
Inon Sina, nato raonra chexa 
jenetai. - ¡Ikonrake!, nokon bake 
ea raonxonwe. - ¡Ikonrake, 
abanon!, ¡Ninkawe Inon Sina! 
Nato raonra mia benxoai, 
minra xeati jake nexanshaman 
kimishakin westiora nete.

Jan pikoa: Chonon Kate

4 Yoyo aka pekao, min kirikain nato yokabo yoiwe.

5 Winoni yoiain winotabo yoyo awe jaskaaxon min 
kirikain jakoankin joyonkin wishawe.

a. ¿Jawe yoi ikarin nato winoni yoia?

b. ¿Tsoaki porokan chexa sion ika iki?

ch. ¿Inon Sinaki benxoa iki? ¿Jawe kopi? 

e. ¿Jawe raoki onan jonin Inon Sina xeama iki?

i. ¿Jawerato wishakanki ikonma yoiai?

1 2 3
Inon Sinara 

porokan 
chexa 

winia iki.

Rao 
akinra jiwi 
poyaman 
akana iki.

Onan 
joninra rao 

aká iki.

Inon Sinara raon benxoke.

Ranin Koshinra onan joni yoike jawen bake Inon 
Sina benxoaxonti.

Inon Sinara porokan chexa winike.

Onan joninra Inon Sina rao axonke.



54

6

7

8

Nato yokabo yoixon min kirikain wishawe.

Wishá yoyo aribixon mibé axeaibo betan yoyo iwe 
nato yokatabo yoiboi.

Nato teebo min kirikain awe.

 ¿Inon sinaki jawe ika isini? ¿Moa benxoa pekaoki 
jawe ika? Ribojanwe.

 ¿Min keenki ika winoni yoia yoyo ati? ¿Jawe kopi?

 ¿Minki ati iki wetsaboribi nato winoni yoia yoyo ati 
yoikin? Jawe akinki min yoiti iki. Yoiwe.

¿Jawekeskatiki 
nato winoni 

yoia peokotai?

¿Jaweki 
japekao 

winota iki?

¿Jawekeskatiki 
ja winoni yoia 

keyotai?

¿Tsoa jonibaonki Inon Sina akina?

¿Min oinaki jawekeska iká onan joni?

¿Min shinanki jakon iki jato akinti? ¿Jawe kopi?

3Wetsa joniboki iká yoyo
anon awé

1

2

Wetsa jonibaon rao akai onanoxonra non yoyo akai.

Wishá yoyo aka pekao, min kirikain yoiwe.

a. ¿Jawe jonibo yoi ikarin?

b. ¿Yaneshabo ikainkoki tson jato raonai? 

ch. ¿Jawe jiwiboki rao akanai jato benxoanoxon?

Yanesha jonibaon raobo

Yanesha jonibaonra 
raonai rapoaxon, 
nashimaxon, xeyoxon, 
tsisten koin akin, jainxon 
wetsakeskaxonboribi. 

Nato raontibora akai 
onan jonibaon itan onan 
yoxanbo rao onanbaon. Meskó peibora akanai 
rao akin, jabo iki, waste, taxobo, nishi, itan 
wetsaboribi, ja iki jawe isinrin ixon onanxon atibo 
aresbiresama.

Yaneshabaona iki kikin jakon meskó rao jiwibo 
aniaibo, jabaon raonmetaibo ikax itan wetsa 
isinbo bechitenaitian.

Jan aka: Celia María Colina Cruz

Saninra yoiai non 
rao peibaonra noa 

benxoai. ¿Minki jan yoia 
jakon shinanai? ¿Jawe 

kopi?

3

4

Nato yoiai joibo jaskati winota iikaina oinxon min 
kirikain wishawe.

Mibe axeaibo betan yoyo iwe itanribi tsinkixon min 
kirkain yokabo yoiwe.

Non 
raobaonra noa 

benxoai itan 
isinmayamai.

Yanesha 
jonibaonra 
meskoakin 
jato raonai.

Onan joni 
Yaneshabora 
jiwi raobaon 
jato benxoai.

¿Kikin jakonki ika 
min yoyo aka? 

¿Jawe kopi?

Mapó ati
Tee ati

77
a

c

b

Wishá yoyo axon yoiwe.

Shipibo-Konibo jonibaona riki, mapó tsamanti tee 
ainbobaonres akai, jabaonra nato tee akanai mapó 
bixon, mapó akinra mei chiimapoya meskokanai itan 
kenkex reneya, janra mapó meina xetinshaman imai.

Mapó ati yoiabomeranoaxra ea 
axeai1

1 Ribojo oinax mibé axeaibo betan yoyo iwe. Nato 
yokabo yoiboira mia itipanke.

2

3

Rama, min kirikain yoka yoikin wishawe itan ribojanwe.

Mapó ati jaton onan shinanbo min rarebo yokawe itan 
min kirikain ribojanwe.

a. ¿Shipibo ainbobaonki jawebo akanai?

b. ¿Mapó anoxonki shipibo-konibo ainbobo 
jaweyabo iti iki? 

 ¿Jawe teeki shipibo ainbobaon akai? 

 ¿Jaweki wean taenkonia bikanai?

 ¿Mapóki jaweati iki?

2Yoyo anon awe

1 Yoyo akamabi, ribojo itan wishakan jane oinwe. 
Jainoax mibé axeaibo betan yoyo iwe.

Shipibo-konibobaon metsairaakin 
mapó akanai

a. ¿Jawe akirin ja ainbo?

b. ¿Jawe yoi ikamein iti iki nato wishá? 

ch. ¿Jawe mapó atiki min onana? 

e. ¿Jaweatiki nato wishá non yoyo akai? 

i. ¿Wetsatianki min neskara wishá yoyo 
aka iki? 

2 Rama, nato wishá yoyo awe. 

“Jan atibo niikamea non biaibo“

Jan aka: Pedro Ramírez

eskó mapó akabo

Shipibo-Konibobaon 
metsairaakin mapó akanai

Wean taenkonia 
non biai, janra 
meskó mapó 
ati jakon iki.

Wean tae kexa 
non merati 

atipanke janra 
meskó sika 
mapó imai.

Jara mei jiwi 
xaká non biai, 
janra mapó 

akabo koshiakai 
toranaketian. 

3

4

5

Yoyo aka pekao, yokatabo yoiwe min kirikain wishawe.

Jakoankin joi tsosabo awe itan joibo jakoankin joibo 
min kirikain wishawe.

Mibé axeaibo betan yoikanwe jawe yoi ikaborin nato 
nenkema yoia joibo.

a. ¿Mapó anoxonki noa jaweyabo iti iki?

b. ¿Jaweki jiwi xakainkonia non biai?

ch. ¿Jawekopiki meskó jisá main non biai?

póam

enkach

kpnoe

omcho

“Niikamea jan ati jawekibo biti”.

“Shipibo-Konibo jonibaon metsairaakin 
mapó akai”.

6

7

8

Ribojo oinxon jawe akirin ja ainbobo ixon jakoankin 
mibé axeaibo yoiwe.

Wishá yoyo aribaxon mibé axeaibo betan yoyo iwe 
nato yokatabo yoiboi.

Nato teebo min kirikain awe.

 ¿Jaweki min ati iki non mapóbo jato onanmati kopi?

 ¿Jawenki mapóbo raskikanai? 

 ¿Mapóbo koshi iti kopiki jaweya akanai?

¿Jawe wisháki min yoyo aka?

¿Jawekopi nato wishá wishakanarin?

Rama, nato yokabo min kirikain yoiwe:

3Wetsa joniboki iká yoyo
anon awé

1 Wetsa jonibaon mapó akai onanoxonra en yoyo akai.

Secoya jonibaon mapó akai

Secoya jonibaonra mapó 
akai jan jawekianoxon, 
natobo iki jabaon akai, 
meskó jawekibo: chomobo, 
basobo, panchá kenchabo, 
kentíbo, kenchabo. Secoya 
benbobo iki moaki mapó biti 
jakon iki ixon oinaibo jene 
tsosinaitian, jainoapacho 
bikanainko kaxon mapó bii 
kati kopi.

Secoya ainbobo iki ja mapó akaibo, akin mapó meiya 
meinkanai, mapó akabo toetima kopi. Menianani, 
akinanani ikanai jaton tee atinko. Ainbobo iki ja mapó 
biaibo jatian benbobaon jato akinresai.

Secoya benbobo itan ainbobo iki chopa timaibo itan 
xewaibo. Ja tee akin jatixonbi jaton anibo betan akanai. 
Jatian jaton onan yosibaon akai jaskaxon shiari risbiati 
jato axeakin. Shiari nishi biikanai shiari jiwi raxoxon, jiwin 
chakakanai maiki jishteainkeskaakin, jaskaakin chakaa 
ja xakáinoax yoman keskashokobo pikotai, jaakaya 
akanai shiari risbiakin.

Secoya jonibaon neskara teebo akanai jan jawekibo boti 
kopi.

Jan aka: Ricardo Chota Macanilla

2

3

4

5

Wishá yoyo aka pekao, min kirikain yokatabo yoiwe.

Mibé axeaibo betan yoyo iwe jawe yoiki nato wishá ikai 
ixon:

Min kirikain nato yokabo yoiwe:

Mibe axeaibo betan shinanwe itan yoyo iwe.

a. ¿Jawe joniboki ikaki wisháki non yoyo aka?

b. ¿Jawe teeki Secoya ainbobaon akai?

ch. ¿Secoya ainbobaonki jawekeskaxon mapó 
akanai?

a. ¿Oinon merata, jawekeskarainki ja jisaribi iki 
Secoya jonibaon itan Shipibo jonibaon mapó 
akainko?

b. ¿Wetsa join yoyo ikaibaon jaskakin mapó akanaiki 
onanti jakon iki?, ¿jawe kopi?

¿Yoyo axonki min 
ninkata itan atibireski 

iká yokatabo yoiti? 
Yoiwe.

¿Yoyo atinko jakon ati 
kopiki min jawebo ati 

iki?

Secoya jonibaonra mapó akai jan jawekianoxon.

Menianani, akinanani ikanai jaton tee atinko.



65

Tee ati

88
a

c

b

Wishá yoyo axon yoiwe.
Shipibo-Konibo jonibaonra yoiai jatibi niimeranoa yoinabo 
riki iboyabobires ixon, jaskara iketian ati iki namiai kaxon 
jawen ibo choyachakipari yokakin jawe reteamabi. Jatian, 
ayorakin non yoinabo reteketian nato ibo sinatai, sinaxon 
noa jakonmaati atipanke iamax noa kachio benomati 
atipanke, baibo xeponanxon, wetsatianbora jato namamai.

Yoina itan yobin ati

Yoina ati itan yobin biti
yoiabomeranoax ea axeai1

1 Ribojo oinax mibé axeaibo betan yoyo iwe. Nato 
yokabo yoiboira mia itipanke.

2

3

Rama, min kirikain yoka yoiabo wishawe itan ribojanwe.

Min rarebo yokawe onan shinanbo yoinabo bikanti 
atipankana ixon itan min kirikain ribojanwe.

a. ¿Jawe yoinaboki jonibaon reteai?

b. ¿Jawe wetsa jawekibaonki yoinabo retekanai? 

 ¿Nato ribojo ikainkoki jonibo jawe aki ikanai? 

 ¿Nami aki kanoxonki jaweyabo ikanai?

 ¿Jawekeskarainki jonibo itina?

2Yoyo anon awe

1 Yoyo akamabi, ribojo itan wishakan jane oinwe, 
jainoax mibé axeaibo betan yoyo iwe.

Yoina itan yobin ati

a. ¿Jawe akiki jonibo ikanai?

b. ¿Jawe yoimein ikai nato wishá?  

ch. ¿Jaweki min onana yoinaati itan 
yobin bitiki? 

e. ¿Jaweatiki non wishá yoyo akai? 

i. ¿Wetsatianboki neskara wishá min 
yoyo aka iki? 

2 Rama, nato wishá yoyo awe. 

¡Nokon kaibobo, non 
pishtara nokotai 

benxokanon ikanwe.

Ikon, jatikaxbi 
bonon 

bokanwe 
nami aki.

Noara yobinbo 
shinan kai.

Kimisha netera noa 
niimeran iki kai.

Jaskaxonra non nami 
itan yobinbo jawekiai.

Ikon, nonra icha 
nami jemameabo 

bexoni kai.

Kanoti itan pia 
ati riki.

3

4

5

Yoyo aka pekao, nato yokabo min kirikain yokata 
yoiabo wishawe.

Jakoankin joi tsosabo joyonwe itan min kirikain 
jakoankin joibo wishawe.

Ribojonin jisábo yoiwe itan min kirikain jaskati winota 
iikaina ribojanwe. Toponti axonwe 1 - 4.

a. ¿Jawekopiki jonibo benxokatai?

b. ¿Jawe jan atiboki akanai?

ch. ¿Jawe kopiki niimeran bokanai? ¿Niimeranoaki 
jawe yobinbo bekanai?

byoinao

onitka

matipo

mian



70

6

7

8

9

Min keen yoinabo itan yobinbo jawekiati min kirikain 
ribojanxon sikawe.

Ribojo oinxon mibé axeaibo yoiwe jawe akiki ikanai 
nato ainbobo ixon.

Wishá oinxon yoyo aribawe. Rama, joinres nato yokabo 
yoiwe.

Yokata min yoia min kirikain ribojanwe.

 ¿Jaweki min ati iki min jeman niikamea yoinabo 
koiranoxon?

 ¿Ribojo ikainkoki ainbobo jawe aki ikanai?  

 ¿Yobinbo binoxonki noa jaweya iti iki?

¿Jawe wisháki min yoyo aka?

¿Jawekopi wishakanamein iki nato wishá?

Rama, nato yokabo min yoia min kirikain yoiwe:

3Wetsa joniboki iká yoyo 
anon awé

1

2

Wetsa jonibaon nami akai onanoxonra en yoyo akai.

Wishá yoyo aka pekao, min kirikain yoiwe.

a. ¿Tsoabo yoi ikarin nato wishá ikainko?

b. ¿Jawe yoirin “wayusa” iki? 

ch. ¿Jawekopiki namiaibaon yoinabo keotai mawati 
onanti iki?

Achuar jonibaon nami akai

Achuar jonibaon akai nami 
aki kamabi jan atibopari 
benxoakanai, jabo iki nato 
tepi, tepoanti, too ati.

Nete xabataitian kachio 
kamabi akanai “wayusa” rao 
kobin xeakin. Jaskataanan 
ikanai benbobo benxokati 
moa kachio namiaki 
kai. Kaxon akanai jaton 
namabopari yoikin jainxon 
esébo ninkakanai onan 
yosibaon jato esea. Yoinabo 
retenoxon, yoina aki boabaon onanti jake yoina 
keotaibo máwati, jaskaxon temabires yoina 
retekanai.

¿Jakonki iká nato wishákan yoiaibo 
min yoyo aká? ¿Jawe kopi?

 ¿Min shinanaki jakon 
iti iki wetsa join yoyo 
ikaibaon jaskaakin 

nami akanai onanti? 
¿Jawe kopi? Yoiwe.

 ¿Jawekeska ja jisáribiki 
min mera Achuar 

jonibaon namiakai itan 
shipibo jonibaon nami 

akainko?

3

4

Mibé axeaibo betan yoyo iwe itan nato yoka yoiaboki 
yoyo ikanwe.

Yoiwe itan min kirikain wishawe.

Westiora yame namiaki kamabi namiaibaon 
wayus xeakanai.

Namiai jonibaonra yoinabo jaskati keotai 
mawati onanti jake.

Jonibaonra nami aki kanoxon jaton jan ati  
jawekibo katotai.



Non kenébo







CARTA DEMOCRÁTICA INTERAMERICANA 



El 22 de julio de 2002, los representantes de las 

organizaciones políticas, religiosas, del Gobierno 

y de la sociedad civil firmaron el compromiso 

de trabajar, todos, para conseguir el bienestar y 

desarrollo del país. Este compromiso es el Acuerdo 

Nacional. 

El Acuerdo persigue cuatro objetivos 

fundamentales. Para alcanzarlos, todos los 

peruanos de buena voluntad tenemos, desde el 

lugar que ocupemos o el rol que desempeñemos, 

el deber y la responsabilidad de decidir, ejecutar, 

vigilar o defender los compromisos asumidos. 

Estos son tan importantes que serán respetados 

como políticas permanentes para el futuro. 

Por esta razón, como niños, niñas, adolescentes o 

adultos, ya sea como estudiantes o trabajadores, 

debemos promover y fortalecer acciones que 

garanticen el cumplimiento de esos cuatro 

objetivos que son los siguientes:

1. Democracia y Estado de Derecho
La justicia, la paz y el desarrollo que necesitamos 

los peruanos sólo se pueden dar si conseguimos 

una verdadera democracia. El compromiso del 

Acuerdo Nacional es garantizar una sociedad 

en la que los derechos son respetados y los 

ciudadanos viven seguros y expresan con 

libertad sus opiniones a partir del diálogo abierto 

y enriquecedor; decidiendo lo mejor para el país.

2. Equidad y Justicia Social
Para poder construir nuestra democracia, es 

necesario que cada una de las personas que 

conformamos esta sociedad, nos sintamos parte 

de ella. Con este fin, el Acuerdo promoverá el 

acceso a las oportunidades económicas, sociales, 

culturales y políticas. Todos los peruanos tenemos 

derecho a un empleo digno, a una educación de 

calidad, a una salud integral, a un lugar para vivir. 

Así, alcanzaremos el desarrollo pleno.

3. Competitividad del País
Para afianzar la economía, el Acuerdo 

se compromete a fomentar el espíritu de 

competitividad en las empresas, es decir, 

mejorar la calidad de los productos y servicios, 

asegurar el acceso a la formalización de las 

pequeñas empresas y sumar esfuerzos para 

fomentar la colocación de nuestros productos 

en los mercados internacionales.

4. Estado Eficiente, Transparente y 
Descentralizado
Es de vital importancia que el Estado cumpla 

con sus obligaciones de manera eficiente y 

transparente para ponerse al servicio de todos 

los peruanos. El Acuerdo se compromete a 

modernizar la administración pública, desarrollar 

instrumentos que eliminen la corrupción o     el uso 

indebido del poder. Asimismo, descentralizar el 

poder y la economía para asegurar que el Estado 

sirva a todos los peruanos sin excepción. Mediante 

el Acuerdo Nacional nos comprometemos a 

desarrollar maneras de controlar el cumplimiento 

de estas políticas de Estado, a brindar apoyo 

y difundir constantemente sus acciones a la 

sociedad en general.



El 10 de diciembre de 1948, la Asamblea General de las Naciones Unidas aprobó y proclamó
la Declaración Universal de Derechos Humanos, cuyos artículos figuran a continuación:

DISTRIBUIDO GRATUITAMENTE POR EL MINISTERIO DE EDUCACIÓN
PROHIBIDA SU VENTA

CORO
Somos libres, seámoslo siempre
y antes niegue sus luces el Sol,
que faltemos al voto solemne
que la Patria al Eterno elevó.

Himno Nacional Escudo NacionalBandera Nacional

SÍMBOLOS DE LA PATRIA

Declaración Universal de los Derechos Humanos

